
ద్విపద భారతము











అరయ నట్టిద కాదె యధికకామంబు

నరులకుఁ గొఱగాదు నయవిధిఁజూడ.

గాంగేయు భూనాథుఁగాకుండ నడిగి

యంగననిచ్చిన నదియేలవెలయు !

అనుజుఁడిట్లేఁగిన, నాపగేయుండు

మనమున శోకాగ్ని మంటయై మండ

దీనుఁడై, యెవ్వరుఁ దెలిపినఁ దెలివి

నూనక మూర్ఛిల్లి యొక్కింతదెలిసి :

"శంతనుమాఱుగాఁ జర్చించి మిమ్ము

నెంతయు నరసితి నేఁ దమ్ములార !

[1]ఒమ్మగుపనిగాఁగ నొకమాను వొడువ

బొమ్మరమ్మును గాకపోయినట్లయ్యె !

ఇలకు విచారింప నే నున్న వాఁడఁ !

గులసూత్ర మింతతో గుఱుచయయ్యెడినొ!

ప్రాణసాధ్యంబైనపని గాదుగాక,

ప్రాణంబునకు నడ్డపడనె యింతకును ! "

అనియేడ్చి యతనికి నపరకర్మముల

నొనరించి, యరయుచునుండె భూతలము.



చంద్రవంశోద్ధరణకై నత్యవతి ప్రయత్నము



నిత్య నిస్స్పృహవృత్తి నెగడినయతని

సత్యవతీ దేవి జపవేళఁ గదిసి,

విపులచంద్రముఖంబు వెసవాంచియున్న

యపరయామినివోలె నాస్యంబువంచి,

యెలుఁగు [2]డగ్గువడంగ నేడ్చుచుఁబలికెఁ :

"గలరెధర్మజ్ఞులు ఘనుఁడ, నీకంటె!



	↑ వమ్మయ్యె పనిగానువొక.

	↑ డగ్గలరంగ. (మూ)

		 ఈ పేజీలో చివరి మార్పు 11 ఏప్రిల్ 2022న 04:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







